
zur Tagung des Nato-Rates Die (atlantische) Nachtwache

Am Hitsch si Meinig

Mir isch aswas aifach nitt khlaar. Schu sit
am ölfta Dezembar schtudiar ii übar üüsari
Bundasroots-Waala nooha. In darZittig han-
nis glääsa und im Radio hannis khöört:

Ausgeteilte Wahlzettel 232
Eingegangene Wahlzettel 231
Leer 3

Ungültig 1

Gültig 227
Absolutes Mehr 114

Im ganza hemmar in dar Bundasvarsammlig
196 Nationalröt und 44 Schtenderööt, macht
zemma 240. Mii intaressiart gäär nitta, wo

Zu Hause, im Restaurant
und in der Bar, wird

geschätzt durchs ganze Jahr!

dia fäälanda acht Rööt gsii sind. Villichter
hends dar Schnupfa khaa odar sind susch

varschnupft gsii. Villichtar hend dia Harra
Rööt aifach nitt möögan uufschtoo. Säbb
teeti guat begriifa. Warum wärdand dia Sit-
ziga schu am halbi nüüni aagfanga - das isch

jo no fasch zmitzt in dar Nacht!

Nai, was mii beschäftiga tuat, isch dä un-
gültigi Waalzättal. Wiaso khanns in dar
Bundasvarsammlig an ungültiga Waalzättal
ggee? Hemmar a Schtenderoot wo Analfabeet
isch und drum nu a Khrüzzli uff da Zättal
gmoolat hätt?? Isch a nöüja Nazionaalroot
asoo vartattarat gsii, daß är dar Namma
vu dar Iris von Roten inna Laufgittar iina
zaichnat hätt? Well i nitt glauba khann, daß
ufama Waalzättal dar Götz vu Berlichinga
zitiart wordan isch, muaß ii fasch aanee,

aina vu da PdA-Nazionaalrööt hej dar Namma

vum abgsetzta Chef vu dar russischa

Sicharhaitspolizej, am Henkhar Serow, uff
siina Zättal gschribba. Odar isch a Dichtar
untar üüsara Rööt, zum Bejschpiil a BGB-
Dichtar, wo uff da Fackhal tichtat hätt:
Wer den Wahlen - hat die Qualen
Wenn ii nitt asoo schüch wääri, so teeti dar
Härr Bundaspresident aafrooga, was mit
demm khoga Schtimmzättal loos gsii isch.

Dar Härr Bundaskhanzlar odar dar Härr
Vizebundaskhanzlar hetti miar darzue allar-
dings müassa Ubarsetzigsdianscht laischta,
well miins Französisch a bitzli schtarkh noch
fedaral töönt!

